
   DAVID GOMEZ MARTINEZ 

 
 

Nado en:  O Rosal (Pontevedra)  Data nacemento: 13/02/1981  Club: Real Club Celta Atletismo 
Adestrador: Antonio Fernandez Rodríguez 
Adestrador de pértiga: Antonio Fernandez (Fillo) e axudante Juan Pablo Calvo 
Preparador Físico e Fisioterapeuta: Jesús Lence 
Modalidade: Decathlon 
 
Años adestrando:  11 anos      Idade de inicio: 11 anos     Nº. Sesións/semana adestramento: 11 sesións 

 
DAVID GÓMEZ EN CIFRAS 

 

MELLORES MARCAS 

Proba Ano Marca 

Decathlon 2004 7940 

110mv 2005 14.09 
Lonxitude 2008 7.45 

400ml 2000 47.81 

Xavalina 2005 66.99 

 
 

MELLORES RESULTADOS 
Campionato Ano Proba Posto 

JJOO 2004 Decathlon 22 

Campionato Mundial Junior 2000 Decathlon 2 
Copa de Europa Superliga 2005 Decathlon 3 

Copa de Europa 1ª divisón 2004 Decathlon 2 

Campionato de España Absoluto 2004/2007/2008 Decathlon 1 
 

          

PROGRESIÓN DEPORTIVA 
Ano Proba Marca 

  
2008 Decathlon 7736 

2007 Decathlon 7470 
2006 Decathlon 7480 

2005 Decathlon 7698 

2004 Decathlon 7940 

David Gómez:    ““““Para a vindeira tempada 
terei como obxectivo superar dunha vez os 
8000 puntos, que tanto se me resisten” 

 

Por: Víctor Arufe 

 

Sobre os Xogos Olímpicos 
 

-  David, ¿Que supón para ti estar novamente nuns Xogos Olímpicos? 
Supón un éxito tanto deportivo como persoal. Para calquera deportista o seu maior soño 

é chegar a ser olímpico e eu xa o fun dúas veces. Tamén supón catro anos máis de 

tranquilidade xa que a nivel de becas non é o mesmo ser mundialista que olímpico, e 

isto proporcióname moita máis tranquilidade. 

 

- ¿Como é o ambiente na Vila Olímpica? 
Pois impresionante. Nunha Vila olímpica estás rodeado de montóns de deportistas de 

todos os deportes e de multitude de nacionalidades, e podes aproveitar a ver e falar con 

toda esa xente que ata agora só ollabas pola televisión 

 

-  ¿Tes admiración e aprecio hacia algún atleta olímpico en especial? 
Pois a verdade e que non. Non son mitómano deportivamente falando. Nin sequera 

cando era crío. 

 

- ¿Percibes algunha diferencia a nivel organizativa dos anteriores Xogos con respecto 

a estes? 
De momento aínda non comecei a competir e é ahí onde verdadeiramente se perciben as 

diferencias na organización e me interesa que os Xogos funcionen ben. Pero botando 

unha ollada ata o momento,  percíbese unha diferencia abismal en canto a organización. 

Nos os deportistas ao estar dentro non temos perspectiva externa dos xogos pero me 

parece a min que os Xogos de Londres van a telo difícil para mellorar estes que estamos 

a disfrutar. 

- ¿Qué nos podes contar en relación ao estado de ánimo e ilusións do resto dos atletas 

do equipo español? 
A xente está moi centrada, xa que para moitos de nós (por non decir todos) estar nuns 

xogos olímpicos e a ilusión da nosa vida e os que veñen a por medalla saben o que se 

xogan e a súa concentración aínda e maior se cabe que a do resto de atletas. Logo hai 

diferentes tipos de concentración, hainos que non saen do seu cuarto en todo o día e  

haimos que non paran na vila. A min os dous tipos de concentración parécenme válidos 

pero opto por saír da vila xa que o ambiente deportivo chega a crear bastante tensión. 

 

- ¿Qué farás cando voltes para España tras finalizar os Xogos? 
Pois collerei unhas vacacións. No campionato de España manquei un pe e agora estou 

entre algodóns para poder competir. Así pois, en canto chegue a Vigo farei un tempo de 

descanso e recuperación das lesións para afrontar ben a vindeira tempada.  

 

Sobre esta tempada 
 

- ¿Confiabas en acadar finalmente a mínima olímpica? 
Si, dende o principio da tempada atopeime ben e sabía que as cousas podían saír ben 

cun pouco de sorte. O final no tiven tanta sorte como quixera e no puiden acadar a 

marca que realmente valía no campionato de España pero iso forma parte do oficio. 

 

- ¿Está David Gómez contento  co  nivel acadado de rendemento deportivo nos 

distintos momentos claves  da tempada? 

Non, a miña idea era facer xa no primeiro decathlon a mínima para acudir os Xogos 

pero atopeime coa a chuvia e o vento que impediron a súa consecución. Logo antes da 

Copa de Europa tiven unha lesión no recto anterior e xunto coa a chuvia que volveu a 

reinar foi imposible optar pola marca que valía nese momento. 

 

- ¿En que competición desta tempada te sentiste mellor? 
Pois no campionato galego o no campionato de España que houbo unha semana de 

diferencia entre eles. Eu aínda disfruto como un crío pequeno cando compito e se estou 

en forma e as cousas saen ben e moito máis doado disfrutar... 

 

- ¿Que proba é a túa debilidade e cal a túa fortaleza? 
O meu talón de Aquiles sempre foi a pértiga, sempre lle tiven moito respeto e nunca 

tiven as condición axeitadas para adestrala. Este ano a cousa mellorou un pouco gracias 

a que utilicei varias veces o módulo cuberto de Ourense. 

E a miña proba forte de sempre foron os valados. Aínda que non son moi rápidos nos 

lisos sempre tiven habilidade enriba dos valados e no ano 2005 cheguei a ser 

subcampión de España absoluto nesta proba 

 

 

          



 4 

 

- ¿Qué obxectivos ten David  para a vindeira tempada? 
Pois pasar dunha vez dos tan ansiados 8000 puntos que sempre se me resisten e para iso 

teño que conseguir non lesionarme e dispor de todos os recursos que poida. 

 

 
 

Sobre o seu pasado deportivo 
 

- ¿Como se iniciou David no atletismo? 
Comecei os seis anos xogando o balonmán pero no colexio (Manuel Suarez Marquier) 

había atletismo e como a miña irmá maior xa facía, eu decidín seguir os seus pasos e os 

11 anos comecei xa nas probas combinadas. Custoume moito deixar o balonmán pero 

xa con 18 anos tiven que abandonalo para adicarme plenamente o atletismo. 

 

- ¿Que lle recomendas aos nenos que se inician neste deporte? 
Que o disfruten, se fas unha cousa que non te gusta non a fagas pero polo menos próbaa. 

Se eu sigo neste deporte e porque sigo disfrutando coma un neno cada vez que compito 

se non fora así non podería seguir nunha disciplina tan dura como o décathlon.  

 

- E para rematar... ¿Temos sucesor de David Gómez nas combinadas galegas? 
Por desgracia paréceme que non. En Galicia temos un problema o meu parecer coas 

probas combinadas. Eu penso que os nenos deberían probar de todo antes de 

especializarse nunha proba, debería ser obrigatorio facer probas combinadas ata os 14 

ou 15 anos e logo se a xente se quere especializar nunha proba que o faga (En Cuba é 

así e non lles vai mal) Se eu houbera caído nas máns dun  adestrador que lle gustara a 

velocidade acabaría correndo 200 ou 400, se caira nas mans de un adestrador que lle 

gustaran o saltos sería un saltador de altura (con 16 anos saltei 1.97) e se houbera caído 

nas mans dun adestrador de lanzamentos sería un lanzador de xavalina. En calquera de 

esas probas podería haber sido un atleta destacado pero en ningunha houbera acadado o 

nivel que teño no decathlon.  

Moitas gracias David, e desexámoste dende a FGA o mellor para estes Xogos e para a 

vindeira tempada 

 

 
 

 

 

 

 

 

 

 

 

 

 

 

 

 

 

 

 

 

 

 
Data realización entrevista:16/08/08  


